
EH Bildu talde parlamentarioak 9-17/PES-00164 idatzizko galdera egin du. Hona Nafarroako Gobernuko Hezkuntzako kontseilariaren informazioa:
Hezkuntza Departamentuak eskaera ugari jaso ditu udal titulartasuneko ikastetxe publiko eta ikastoletan estalkiak eraikitzeko. Besteak beste honako hauetan: Hegoalde Ikastola, San Frantzisko ikastetxe publikoa eta José María Huarte ikastetxe publikoa.
Gainera, bigarren hezkuntzako zenbait ikastetxek, Nafarroako Gobernuaren titulartasunekoek, beren patioen zati bat estaltzeko eskatu dute (esate baterako, Navarro Villoslada Bigarren Hezkuntzako Institutua, Iturrama Bigarren Hezkuntzako Institutua, Berriozar Bigarren Hezkuntzako Institutua...).
2015eko martxoaren 6tik, egun horretan Nafarroako Parlamentuak Hezkuntza Departamentua premiatu baitzuen Hegoalde ikastolako patioan estalki bat eraikitzeko, departamentu honek ez du behar zuen zuzkidura ekonomikoa izan azpiegitura hori egiteko; beste batzuk, ordea, lehentasun askoz handiagoa zuten beste hezkuntza premia batzuk zirela eta, egin behar izan dira, ikasle guztien eskolaratzea bermatu ahal izateko.
Estalki hori etorkizunean eraikitzeko aurreikuspenak baldintza bat badauka: hezkuntza Departamentuak udal titulartasuneko ikastetxeetan lanak egiteko esleituta daukan zuzkidura ekonomikoa. Horri buruzko aurreikuspenik ez dago, esleipen ekonomikorik ez baitago.
Iruñean, 2017ko ekainaren 15ean.

